
“Byawz daeuj ram mwngz ne?” Gou
cungj naemj gangj coenz vah neix okdaeuj,
hoeng dauqdaej lij mbouj gangj. Doengh
gelj bi gonq, gyoengqde lij caengz geq
geijlai, lijmiz rengz bae ram hanzgangq,
gyoengqde boux dem  boux
doixdedded, mbouj aiq lumj daxboh gou

seizneix,

naeuz nei “bae sawq ram ndaej”, gyoengqde
danghnaeuz caen bae ram, lauheiq caeuq
bouxdai caez haem lo.

“Byawz daeuj ram faex” aen vwndiz
neix, mwh gvaqcieng, bouxcoz daugma
gvaqcieng dauqdaej doxyaeng baenz lo:
Cijaeu ndaw mbanj miz vunz dai,
mboujguenj geijlai nyaengq, mboujguen;j
geijlai ndoq, mboujguenj geijlai  gyae,
mboujguenj baenzlawz mbouj haengj, cungj
aeu siengj banhfap dauqma, caez ram
bouxdai hwnj bya bae.

“Mwngz guh ndaej hwnj.” Aen
singhgiz gonq gou daugbae, mwh bouxgeq
singq Liuz gou heuh de naxit haenx raeb
aeu ien ndaw fwngz gou, lij baenzneix caeuq
gou guhhek. Naemj mbouj daengz, cij gvaq
caet ngoenz, de couh gvaqgseiq lo. Bouxcoz
ndaw mbanj dauqma, caep cauq dajcawj,
riengx vanj mad congz, aeu gaiq faex haed
sacienz baek daengz gwnz bya bae, ram
bouxdai daengz diegmoh gwnz bya. Guh
doengh gij saeh neix liux, gyoengqde youh
mbagmbingh dangq boux dangq bae gyae lo.

Gou daengx c¢i roengzdaeuj le cungj
bungz daengz mbangj boux vunz, gou
roxnyinh gyoengqde couhdwg doengh gij
diegnaengh hoengq ndaw ci.
“Gyoengqde”
Yinj Liengzewngz. siujyoz doengzhag gou

dwg byawz? Auit gou

Fan Bingz . boux baengzyoux ndei caeuq gou
doengz boux bohgeiq Ciz Fugvei . boux youq
ndaw gunghcangj gyae’ gyang deng fwngz
goenq dauqranz guh hongreih hongnaz Cinz
Yungsuh------ Mwh gyoengqde raen gou
roengz ci, fwngz mbon ien okdaeuj, couh
riengjret humx gvaqdaeuj, riuvhehe guhriu:
Ganbu banggungz daugma lo!

Gyoengqde naeuz gou dwg ganbu
banggungz, eiqsei dwg gou cungj faen ien
hawj gyoengqde cit.

Auit gou Yinj Liengzcwngz coh’ iq
“Lwgdaemq”. Mwh lij iq aenvih gaep mou
hwnj angbanj bae gaj, angq gvagbouh,
mbouj siujsim deng goenq faexcuk coeg
sieng ga. Aenvih mbouj miz cienz yw, couh

cingj canghywdoj ndaw mbanj Cwngh
Gvanghbuj daeuj gok, gaiq ga deng gok
doeklaeng  baenz  bouxgvez.
Bouxgvez ga dinj ga raez, byaij loh gvez
aen’ gyangq
baenqlulu nei, sang ciengxlwenx caeuq

nduk  gvez ndek, lumj

lwgnyez cib lai bi doxdoengz. Mwh lij iq
caeuq gou caez bae hag doegsaw, mwh gou
doeg it nienzgaep, de doeg it nienzgaep,
mwh gou doeg haj nienzgaep, de lij doeg it
nienzgaep. Goengngeih gou naeuz: Ndang
daemqded iqget, youh ndangcanz, byaij
mbouj ndaej loh, doeg geij bi it nienzgaep
guhyiengh couh suenq lo. De itcig doeg it
nienzgaep, dwg aenvih ngeih nienzgaep
doxhwnj hwnjdangz aeu bae dieg liz ranz
engq gyae, de byaij dwgrengz lai. Auit gou
Yinj Liengzcwngz doeg gvaq geij bi it
nienzgaep haenx, lumjnaeuz hix hag rox
haujlai  doxgaiq, ciengzseiz boemz youq
haenz naz ciengq go Vahguengjdoeng, hag
ndaej lumj gvaq bouxwnq dem. Haujlai bi
le, miz baez ndeu gou dauqranz, de cam
gou: “Mwngz rox guh diuh Iwi?”

“Gijmaz eiqsei?” Gou cam.

“Gou guh hot swz ndeu.” De naeuz.

Dangguh bohmaiq ndaw mbanj ceiq
coz, auit gou Yinj Liengzewngz hix mbouj
yawjsiuj bonjfaenh saekdi. De gyaez gwn
laeuj, haet daengz haemh gwn. Mwh gou
daugbae, ciengzseiz raen de dawz vanj
laeuj ndeu. “Gwn noix di ba!” Gou naeuz.
“Fukfaenh dwg ciuhgonq daiq daeuj, gwn
ndaej couh gwn, ngoenz lawz dai gvaq,
naemj gwn hix gwn mbouj ndaej lo.” De
naeuz. Mwh gou faen ien, de cungj dwg iet
fwngz gvaqdaeuj aeu daengx bau ien gou
bae. De aeu ien gou faen bouxwnq cit,
bouxwnq hix rox.

Ngoenzhaw, auit gou Yinj
Liengzcwngz bae aen dieg heuh Sizyahgou]
haenx, raen miz ciiq saekheu hai
gvaqdaeuj, couh haenqrengz vadfwngz.
Doengh boux haici haenx, danghnaeuz
ndaw ci gyoengqde lijmiz diegnaengh
hoengq, couh hawj de hwnj ci, hix mbouj
aeu cienz. Daengz Hawyijlwz, de cungj
youq gaicibcih youz yaep gong, yienzhaeuh
bae haw gai byaek youz yaep ndeu, caiq
daengz baihrog saek aen cauhsi youz yaep
dem, doeklaeng couh bae camhci naengh ci
dauqranz lo. Gijmaz cungj mbouj cawx.
“Mbouj miz maz cawx baenz ne? ” De
naeuz, ‘it dwg mbouj miz cienz, ngeih dwg
mbouj miz yungh.” (2)



